Врз основа на Програмата за финансиска поддршка во рибарството и аквакултурата за 2011 година ("Службен весник на Република Македонија" 03/11, 112/11 и 141/11), Министерството за земјоделство, шумарство и водостопанство објавува 

ЈАВЕН КOНКУРС
за изработка на Програма за унапредување на рибарството и аквакултурата во Република Македонија за период од 12 години
I. ПРЕДМЕТ
1. Предмет на овој јавен конкурс е изработка на Програма за унапредување на рибарството и аквакултурата во Република Македонија за период од 12 години.
2. Програмата од точка 1 на овој конкурс особено содржи:
- оценка на состојбата;
- цели и насоки за заштита и трајно користење на риби;

- инвестиции во аквакултурата;

- задачи и мерки за постигнување на целите на управувањето со риби;

- оцена на очекуваните ефекти и потребните јавни финансиски средства за          постигнување на целите;

- мерки за заштита на автохтоните и загрозените риби согласно прописите за заштита на природата и

- носители на одделни задачи.
II. ПРАВО НА УЧЕСТВО

Право на учество на јавниот конкурс имаат овластените установи за вршење на работи од областа на рибарството согласно Законот за рибарство и аквакултура (“Службен Весник на Република Македонија” бр.7/08, 67/10, 47/11 и 53/11).
III. РОК НА ИЗРАБОТКА
Крајниот рок на изработка на Програмата за унапредување на рибарството и аквакултурата за период од 12 години и доставување до нарачателот е 20.12.2011 година.
IV. ИЗНОС  НА СРЕДСТВА
Максималниот износ на средства предвиден за изработка на програмата за унапредување на рибарството и аквакултурата за период од 12 години од точка 1 на овој јавен конкурс изнесува 600 000,00 (шестотини илјади) денари. Максималниот износ за авансна исплата изнесува 30% од понудената цена.
V. ПОСТАПКА И КРИТЕРИУМ ЗА ИЗБОР
Постапката за избор на најповолен понудувач ќе се спроведе и доколку на конкурсот конкурира само еден понудувач.

Постапката ја спроведува комисија формирана од министерот за земјоделство, шумарство и водостопанство.

Критериуми за избор на најповолен понудувач се 
- понудената цена за изработка




60%,

- рок на изработка






30%,
- начин на исплата






10%
VI. НАЧИН НА ДОСТАВУВАЊЕ НА ПОНУДИТЕ

Понудата се доставува во еден оригинален примерок заверен и потпишан  од страна на одговорното лице на понудувачот. Кон понудата се дoставува тековна состојба на овластеното правно лице издадена од Централен регистар, копија од Решение за овластување за вршење на работи од областа на рибарството.
Понудата се доставува во затворен плик преку пошта на адреса: Министерството за земјоделство, шумарство и водостопанство, ул. Јуриј Гагарин бр.15, 1000 Скопје, или со предавање во архивата на министерството секој работен ден 9.00 до 15.00 часот. На предната страна на пликот во горниот лев агол да пишува “НЕ ОТВОРАЈ”, а под тоа “за јавен конкурс за изработка на Програма за унапредување на рибарството и аквакултурата во Република Македонија за период од 12 години”. 
Крајниот рок на доставување на понудата е најдоцна 5 дена од денот на објавување на јавниот конкурс вклучувајќи го и денот на објавување. Понудите кои нема да бидат доставени во предвидениот рок нема да бидат разгледувани. 
Понудите кои нема да ги содржат бараните податоци на овој јавен конкурс, ќе се сметаат за некомплетни и нема да се разгледуваат.  

Образецот на понудата може да се подигне во архивата на Министерството за земјоделство, шумарство и водостопанство.
Тел:   ++ 389 2 313 44 77
